
	Cap. 1. Episcopi gratis debent ordinare, dimissorias, & testimoniales dare, nec illi, eorumve ministri aliquid pro sigillo etiam sponte oblatum recipere possunt. Vbi est consuetudo aliquid recipiendi pro litteris, nihil capiatur à Notarijs pro officio vltra decimam vnius aurei partem, modò aliunde ijs non suppetat salarium, & c.

	2. Nullus quantumuis idoneus secularis clericus maioribus ordinetur, nisi priùs habeat beneficium sufficiens ad vitam, quod resignare non possit, nisi, & c. vel patrimonium, aut pensionem similiter verè sufficiens, & c.

	3. Tertia pars quorumcunque prouentuum, & obuentionum, tam dignitatum, quàm canonicatuum, personarum, & c. conuertenda est in distributiones, quotidianas, vbi eæ sunt ita tenues, vt negligantur, diuidanturq[ue] solis interessentibus. Salua consuetudine, per quam non inseruientes recipiunt minus tertia saltem parte; contumaces vlteriùs puniendi.

	4. Vbi vnus Rector non sufficit populo, adiungat sibi Sacerdotes competentes; datur modus erigendi nouas parochias, etiam inuitis Rectoribus, & præfectis. In nouis parochijs danda portio ex fructibus quomodolibet pertinentibus ad matricem Ecclesiam, qua portione non sufficiente compellendus populus dare necessaria.

	5. Propter Ecclesiarum paupertatem, & in casibus à iure permissis faciat Episcopus vniones perpetuas quarumcunque Ecclesiarum parochialium, & aliorum beneficiorum, etiam non curatorum cum curatis.
	Seite 128

	6. Imperitis, sed honestæ vitæ Rectoribus vicarij pro tempore deputentur cum parte fructuum assignanda: scandalosè autem viuentes, & viuere perseuera[n]tes, priue[n]tur beneficijs suis.

	7. Episcopus curet Ecclesias vetustate, vel aliàs collapsas restaurari, si fieri potest, ex fructibus ad eas pertinentibus, quibus non sufficientibus contribuant parochiani. Si autem non possunt illæ Ecclesiæ vllatenus restaurari, destruantur, locusq[ue] conuertatur in locum profanum non sordidum, & beneficia talium Ecclesiarum tranferantur cum oneribus ad matrices Ecclesias.

	8. De Episcoporum cura, & visitatione eorum, quæ ad suam Ecclesiam pertinent.

	9. Qu[a]estorum eleemosynaru[m] nomen, & vsus penitus tollitur. Indulge[n]tias, & spirituales gratias ordinarij publicent, & duo de Capitulo fideliter eleemosynas recipiant sine vlla mercede.

